
 

ਪੁਲੀਸ ਅਧਿਕਾਰੀ ਅਜਿਹੀ ਡਿਊਟੀ ਕਰਦਾ ਹੈ, ਜਿਹੜੀ ਵੰਨ-ਸੁਵੰਨੀ ਅਤੇ ਚੁਣੌਤੀ ਭਰੀ ਹੁੰਦੀ ਹੈ। ਪੁਲੀਸ ਜੀਵਨ ਅਤੇ ਸੰਪਤੀ ਦੀ ਰੱਖਿਆ ਕਰਦੀ ਹੈ, 
ਅਪਰਾਧੀਆਂ ਦੀ ਖੋਜ ਅਤੇ ਉਨ੍ਹਾਂ ਨੂੰ ਗ੍ਰਿਫਤਾਰ ਕਰਦੀ ਹੈ ਅਤੇ ਲੋੜਵੰਦਾਂ ਦੀ ਲੋੜ ਸਮੇਂ ਮਦਦ ਕਰਦੀ ਹੈ।

ਆਪਣੀ ਭਰਤੀ ਦੀ ਆਰੰਭਿਕ ਸਿਖਲਾਈ ਦੇ ਬਾਅਦ, Victoria Police ਨਾਲ ਤੁਹਾਡਾ ਕੈਰੀਅਰ ਅਜ਼ਮਾਇਸ਼ੀ ਸਿਪਾਹੀ ਦੇ ਤੌਰ ਤੇ ਅਰੰਭ ਹੁੰਦਾ ਹੈ। 
ਇਸ ਭੂਮਿਕਾ ਵਿੱਚ ਪੱਕੇ ਹੋਣ ਤੋਂ ਪਹਿਲਾਂ ਤੁਹਾਨੂੰ ਆਪਣੇ 2 ਸਾਲ ਸਿਖਲਾਈ ਅਤੇ ਜਨਰਲ ਡਿਊਟੀ ਪੁਲੀਸ ਅਫਸਰ ਦੇ ਤੌਰ ਤੇ ਅਨੁਭਵ ਹਾਸਲ ਕਰਨ ਲਈ 
ਖਰਚ ਕਰਨੇ ਪੈਂਦੇ ਹਨ।

ਕਿਸੇ ਵੀ ਜਨਤਾ ਦੀ ਜ਼ਰੂਰਤ ਜਾਂ ਰਿਪੋਰਟ ਯੋਗ ਅਪਰਾਧ ਦੀ ਘਟਨਾ ਵਾਲੀ ਥਾਂ ਉਤੇ ਪਹੁੰਚਣ ਵਾਲੇ ਪਹਿਲੇ ਜਨਰਲ ਡਿਊਟੀ ਅਫਸਰ ਹੁੰਦੇ ਹਨ ਅਤੇ 
ਵਿਕਟੋਰੀਆ ਦੇ ਭਾਈਚਾਰੇ ਨੰੂ ਦਿਨ ਦੇ 24 ਘੰਟੇ, ਹਫਤੇ ਦੇ ਸੱਤੇ ਦਿਨ ਸੇਵਾ ਪ੍ਰਦਾਨ ਕਰਦੇ ਹਨ।

Victoria Police ਦੇ ਬਹੁਗਿਣਤੀ ਮੈਂਬਰ ਜਨਰਲ ਡਿਊਟੀ ਪੁਲੀਸ ਅਫਸਰ ਦੇ ਤੌਰ ਤੇ ਕੰਮ ਕਰਦੇ ਹਨ, ਪਰ ਬਹੁਤ ਸਾਰੇ ਮਾਹਰ ਰੋਲ ਵੀ ਹਨ ਜਿਨ੍ਹਾਂ ਨੂੰ 
ਪਹਿਲਾਂ ਹੋਰ ਸਿਖਲਾਈ ਅਤੇ ਆਮ ਤੌਰ ਤੇ ਘੱਟੋ-ਘੱਟ 2-4 ਸਾਲ ਦੀ ਜਨਰਲ ਡਿਊਟੀ ਔਪਰੇਸ਼ਨ ਦੇ ਅਨੁਭਵ ਦੇ ਨਾਲ ਪੂਰੀ ਕਰਨ ਦੀ ਲੋੜ ਹੁੰਦੀ ਹੈ।

ਪੁਲੀਸ ਅਫਸਰ

ਹੁਣ ਭਰਤੀ ਕਰ  
ਰਹੀ ਹੈ



ਜਨਰਲ ਡਿਊਟੀਆਂ ਵਿਚ ਪੁਲੀਸ ਅਫਸਰ ਕੀ ਕਰਦਾ ਹੈ?
ਜਨਰਲ ਡਿਊਟੀ ਪੁਲੀਸ ਅਫਸਰ ਦੇ ਤੌਰ ਤੇ ਤੁਹਾਨੰੂ ਹੇਠਾਂ ਕੁਝ ਸਥਿਤੀਆਂ ਦੀ ਸੂਚੀ ਵਿੱਚੋਂ ਕੋਈ ਪ੍ਰਬੰਧ ਕਰਨ ਲਈ ਦਿੱਤੀ ਜਾ ਸਕਦੀ ਹੈ:

•	 ਸਮਾਜ-ਵਿਰੋਧੀ ਵਰਤਾਅ ਦੀ ਰੋਕ-ਥਾਮ
•	 ਭਾਈਚਾਰੇ ਦੀ ਸੁਰੱਖਿਆ ਦੇ ਫਿਕਰਾਂ ਨਾਲ ਨਜਿੱਠਣਾ
•	 ਵਿਵਾਦਾਂ ਦੇ ਹੱਲ ਕਰਨੇ
•	 ਹਾਦਸਿਆਂ ਤੇ ਹਾਜ਼ਰ ਹੋਣਾ

•	 ਅਪਰਾਧ ਦੀ ਛਾਣ-ਬੀਣ ਕਰਨੀ
•	 ਆਵਾਜਾਈ ਦੇ ਕਾਨੰੂਨ ਲਾਗੂ ਕਰਨਾ
•	 ਡਰੱਗ ਅਤੇ ਸ਼ਰਾਬ ਤੋਂ ਪ੍ਰਭਾਵਿਤ ਲੋਕਾਂ ਨਾਲ ਨਜਿੱਠਣਾ
•	 ਨਾਜ਼ੁਕ ਘਟਨਾਵਾਂ ਅਤੇ ਸੰਕਟਕਾਲ ਤੇ ਹਾਜ਼ਰ ਹੋਣਾ

ਤੁਹਾਨੂੰ ਹਾਜ਼ਰੀ ਭਰਨ ਵਾਲੀਆਂ ਬਹੁਤੀਆਂ ਘਟਨਾਵਾਂ ਦੀ ਕਾਗਜ਼ੀ ਕਾਰਵਾਈ ਪੇਸ਼ ਕਰਨ ਦੀ ਲੋੜ ਹੁੰਦੀ ਹੈ ਜਿਸ ਵਿਚ ਰਨਿੰਗ ਸ਼ੀਟ ਜਿਹੜੀ ਕਿ ਹਰ ਸ਼ਿਫਟ 
ਵਿੱਚ ਕੀਤੇ ਕੰਮਾਂ ਦੀ ਚਲੰਤ ਡਾਇਰੀ ਹੈ, ਰੱਖਣੀ ਸ਼ਾਮਲ ਹੈ। ਤੁਹਾਨੰੂ ਅਦਾਲਤ ਲਈ ਕਾਗਜ਼ੀ ਕਾਰਵਾਈ ਤਿਆਰ ਕਰਨ ਅਤੇ ਬਾਅਦ ਵਿੱਚ ਗਵਾਹੀ ਦੇਣ ਲਈ 
ਸੁਣਵਾਈ ਵਿਚ ਹਾਜ਼ਰ ਹੋਣ ਦੀ ਲੋੜ ਪਵੇਗੀ।

ਕੀ ਮੈਂ ਪੁਲੀਸ ਅਫਸਰ ਬਣਨ ਦੇ ਯੋਗ ਹਾਂ?
Victoria Police ਵਿੱਚ ਇਕ ਪੁਲੀਸ ਅਫਸਰ ਵਜੋਂ ਕੰਮ ਕਰਨ ਦੇ ਯੋਗ ਹੋਣ ਲਈ ਤੁਹਾਨੂੰ ਹੇਠ ਦਿੱਤੀਆਂ ਦਾਖਲੇ ਦੀਆਂ ਲੋੜਾਂ ਨੰੂ ਜ਼ਰੂਰੀ ਪੂਰਾ 
ਕਰਨਾ ਚਾਹੀਦਾ ਹੈ:

ਤੁਹਾਡੇ ਕੋਲ ਆਸਟ੍ਰੇ ਲੀਆ ਦੀ ਨਾਗਰਿਕਤਾ ਜਾਂ ਤੁਸੀਂ ਆਸਟ੍ਰੇ ਲੀਆ ਦੇ ਸਥਾਈ ਵਸਨੀਕ ਹੋਣੇ ਚਾਹੀਦੇ ਹੋ

ਚੰਗੇ ਚਰਿੱਤਰ ਅਤੇ ਵਕਾਰ ਨੰੂ ਪਰਦਰਸ਼ਤ ਕਰੋ
Victoria Police ਭਰਤੀ ਪ੍ਰਕਿਰਿਆ ਦੌਰਾਨ ਬਿਨੈਕਾਰ ਦੇ ਵਿਆਪਕ ਪਿਛੋਕੜ ਬਾਰੇ ਪੂਰੀ ਛਾਣ-ਬੀਣ ਕਰਦੀ ਹੈ। 
Victoria Police ਦੀਆਂ ਪੁਰਾਣੇ ਇਤਿਹਾਸ ਦੀਆਂ ਗਾਈਡ ਦੀਆਂ ਦਿਸ਼ਾਵਾਂ ਦੇ ਸੰਬੰਧ ਵਿਚ ਵਧੇਰੇ ਜਾਣਕਾਰੀ ਲਈ ਵੇਖੋ: 
http://www.policecareer.vic.gov.au/police/forms-police

ਨੋਟ: ਜੇ ਤੁਸੀਂ ਚਿੰਤਾ ਕਰ ਰਹੇ ਹੋ ਕਿ ਤੁਹਾਡਾ ਪੁਰਾਣਾ ਇਤਿਹਾਸ ਤੁਹਾਡੀ ਅਰਜ਼ੀ ਨੰੂ ਪ੍ਰਭਾਵਿਤ ਕਰ ਸਕਦਾ ਹੈ, ਤਾਂ ਤੁਸੀਂ ਅਰਜ਼ੀ ਦੇਣ ਤੋਂ ਪਹਿਲਾਂ Victoria Police ਦੀ ਭਰਤੀ ਸ਼ਾਖਾ ਨੰੂ ਇੱਛਾ 
ਨਾਲ ਖੁਲਾਸਾ ਫਾਰਮ ਦੇ ਸਕਦੇ ਹੋ। ਫਾਰਮ ਡਾਊਨਲੋਡ ਕਰ:ੋ http://www.policecareer.vic.gov.au/police/forms-police

ਘੱਟੋ-ਘੱਟ ਡਾਕਟਰੀ ਲੋੜਾਂ ਨੰੂ ਪੂਰਾ ਕਰਨਾ
Victoria Police ਦੀ ਮੈਡੀਕਲ ਨੀਤੀ ਅਨੁਸਾਰ ਆਪਣੀ ਭੂਮਿਕਾ ਨੂੰ ਨਿਭਾਉਣ ਲਈ ਤੁਹਾਨੂੰ ਘੱਟੋ-ਘੱਟ ਡਾਕਟਰੀ ਲੋੜਾਂ ਨੰੂ ਪੂਰਾ ਕਰਨ ਦੀ ਲੋੜ ਹੋਵੇਗੀ। 
Victoria Police ਦੀ ਮੈਡੀਕਲ ਦਿਸ਼ਾਵਾਂ ਬਾਰੇ ਵਧੇਰੇ ਜਾਣਕਾਰੀ ਲਈ ਵੇਖੋ:  
http://www.policecareer.vic.gov.au/police/forms-police

ਨੋਟ: ਜੇ ਤੁਹਾਨੂੰ ਚਿੰਤਾ ਹੈ ਕਿ ਤੁਹਾਡੀ ਪਹਿਲਾਂ ਦੀ ਮੈਡੀਕਲ ਹਾਲਤ ਤੁਹਾਡੀ ਅਰਜ਼ੀ ਨੰੂ ਪ੍ਰਭਾਵਿਤ ਕਰ ਸਕਦੀ ਹੈ ਤਾਂ ਤੁਸੀਂ Victoria Police ਦੇ ਮੈਡੀਕਲ ਐਡਵਾਈਜ਼ਰ ਯੂਨਿਟ ਨੰੂ ਅਰਜ਼ੀ ਦੇਣ 
ਤੋਂ ਪਹਿਲਾਂ ਮੁੱਢਲੀ ਪੜਤਾਲ ਵਾਸਤੇ ਮੈਡੀਕਲ ਹਾਲਤ ਫਾਰਮ ਪੇਸ਼ ਕਰ ਸਕਦੇ ਹੋ। ਫਾਰਮ ਇੱਥੇ ਡਾਊਨਲੋਡ ਕਰੋ:  
http://www.policecareer.vic.gov.au/police/forms-police

ਅੰਗਰੇਜ਼ੀ ਵਿੱਚ ਢੁੱਕਵੀਂ ਗੱਲਬਾਤ ਦੇ ਹੁਨਰ ਦਾ ਸਬੂਤ
ਤੁਸੀਂ ਪੁਲਿਸ ਬਿਨੈਕਾਰ ਦੇ ਤੌਰ ਤੇ ਇਸ ਬੁਨਿਆਦੀ ਹੁਨਰ ਦੀ ਦਿਖਾਵਾ ਕਰਨਾ ਹੋਵੇਗਾ ਕਿ ਤੁਹਾਡੇ ਕੋਲ ਅੰਗਰੇਜ਼ੀ ਵਿਚ ਚੰਗੀ ਤਰ੍ਹਾਂ ਗੱਲਬਾਤ ਕਰਨ ਦੀ ਯੋਗਤਾ 
ਹੈ।ਇਸ ਦਾ ਅਰਥ ਅੰਗਰੇਜ਼ੀ ਵਿੱਚ ਪੜ੍ਹਨ, ਲਿਖਣ, ਸੁਣਨ ਅਤੇ ਜ਼ਬਾਨੀ ਗੱਲਬਾਤ ਦੀ ਉਸ ਪੱਧਰ ਦੀ ਯੋਗਤਾ ਹੈ, ਜੋ ਤੁਹਾਨੰੂ ਆਪਣੇ ਰੋਲ ਦੇ ਫਰਜ਼ਾਂ ਨੰੂ ਚਲੰਤ 
ਪ੍ਰਸੰਗ ਵਿੱਚ ਪੂਰਾ ਕਰਨ ਲਈ ਸਹਾਇਕ ਹੋਵੇਗੀ।

ਨੋਟ: Victoria Police ਖਾਸ ਤੌਰ ਤੇ ਦੋਭਾਸ਼ੀ ਗੱਲਬਾਤ ਦੇ ਹੁਨਰ ਦੀ ਇੱਛਕ ਹੈ ਅਤੇ ਚਾਹੁੰਦੀ ਹੈ ਕਿ ਜੋ ਆਪਣੀ ਮੂਲ ਭਾਸ਼ਾ ਵਿਚ ਜਨਤਾ ਨਾਲ ਗੱਲ ਕਰਕੇ ਜਾਣਕਾਰੀ ਦੇਣ ਦੇ ਯੋਗ ਹੋਣ।

ਜੇ ਤੁਸੀਂ 21 ਸਾਲ ਤੋਂ ਘੱਟ ਉਮਰ ਦੇ ਹੋ ਤਾਂ ਆਪਣੀ ਵਿਦਿਅਕ ਯੋਗਤਾ ਦੇ ਸਬੂਤ ਪ੍ਰਦਾਨ ਕਰੋ
ਪੁਲੀਸ ਵਿੱਚ ਭਰਤੀ ਹੋਣ ਲਈ ਅਰਜ਼ੀਕਰਤਾ ਨੰੂ 18 ਸਾਲ ਦਾ ਹੋਣਾ ਜ਼ਰੂਰੀ ਹੈ। ਜੇ ਤੁਹਾਡੀ ਉਮਰ 21 ਸਾਲ ਤੋਂ ਘੱਟ ਹੈ ਤਾਂ ਪਰਵੇਸ਼ ਤੋਂ ਪਹਿਲਾਂ ਤੁਹਾਡੇ 
ਕੋਲ ਸਿੱਖਿਆ ਦਾ Victorian Certificate of Education (VCE) ਜਾਂ ਬਰਾਬਰ ਦਾ Victorian Certificate of Applied Learning 
(VCAL) ਦੇ ਸੀਨੀਅਰ ਪੱਧਰ ਦਾ ਸਰਟੀਫ਼ੀਕੇਟ ਪਾਸ ਹੋਣਾ ਚਾਹੀਦਾ ਹੈ।

ਵਿਕਟੋਰੀਆ ਦਾ ਡਰਾਈਵਰ ਲਾਇਸੈਂਸ ਹੋਣਾ ਚਾਹੀਦਾ ਹੈ
ਤੁਹਾਡੇ ਕੋਲ ਅਰਜ਼ੀ ਦੇ ਸਮੇਂ ਵਿਕਟੋਰੀਆ ਦਾ ਚਲੰਤ ਡਰਾਈਵਰ ਲਾਇਸੈਂਸ ਹੋਣਾ ਚਾਹੀਦਾ ਹੈ (ਗੇਅਰਾਂ ਵਾਲਾ ਜਾਂ ਆਟੋਮੈਟਿਕ ਲਾਈਸੈਂਸ ਮਨਜ਼ੂਰ ਹਨ)।



For further information, please visit www.policecareer.vic.gov.au/police

ਹੋਰ ਕਿਹੜੀ ਮਹੱਤਵਪੂਰਨ ਜਾਣਕਾਰੀ ਹੈ ਜੋ ਮੈਨੰੂ ਪੁਲੀਸ ਅਫਸਰ ਬਣਨ ਲਈ ਅਰਜ਼ੀ ਦੇਣ 
ਤੋਂ ਪਹਿਲਾਂ ਧਿਆਨ ਵਿਚ ਰੱਖਣੀ ਚਾਹੀਦੀ ਹੈ?
•	 ਤੁਹਾਨੂੰ ਇਕ ਪੰਦਰਵਾੜੇ ਵਿਚ 80 ਘੰਟੇ ਕੰਮ ਕਰਨਾ ਪਵੇਗਾ, ਅਲੱਗ ਅਲੱਗ ਤਰ੍ਹਾਂ ਦੀਆਂ ਸ਼ਿਫਟਾਂ Victoria Police ਨੂੰ ਵਿਕਟੋਰੀਆ ਦੇ ਭਾਈਚਾਰੇ 

ਨੂੰ ਦਿਨ ਦੇ 24 ਘੰਟੇ, ਹਫਤੇ ਦੇ 7 ਦਿਨਾਂ ਦੀਆਂ ਲੋੜਾਂ ਦੇ ਜਵਾਬ ਦੇਣ ਲਈ ਯੋਗ ਬਣਾਉਂਦੀਆਂ ਹਨ।
•	 ਤੁਹਾਡੇ ਰੁਜ਼ਗਾਰ ਦੇ ਸ਼ੁਰੂ ਵਿੱਚ ਤੁਹਾਨੰੂ Victoria Police ਦੇ ਅਨੁਸਾਰ ਵਿਕਟੋਰੀਆ ਵਿਚ ਕਿਸੇ ਵੀ ਸਥਾਨ ਤੇ ਡਿਊਟੀ ਕਰਨ ਲਈ ਜਾਣਾ ਪੈ ਸਕਦਾ ਹੈ।
•	 ਤੁਹਾਡਾ ਵਾਹ ਝਗੜੇ, ਹਿੰਸਕ ਅਪਰਾਧੀ ਅਤੇ ਡਰੱਗ ਅਤੇ ਸ਼ਰਾਬ ਦੇ ਪ੍ਰਭਾਵਿਤ ਲੋਕਾਂ ਨਾਲ ਪਵੇਗਾ।
•	 ਤੁਹਾਡੇ ਤੋਂ ਸਰਕਾਰ ਦੇ ਕਾਨੰੂਨਾਂ ਨੂੰ ਬਹਾਲ ਕਰਨ ਲਈ ਆਪਣੇ, ਨਿੱਜੀ, ਧਾਰਮਿਕ ਅਤੇ ਸਿਆਸੀ ਵਿਚਾਰਾਂ ਨੂੰ ਇਕ ਪਾਸੇ ਰੱਖਣ ਦੀ ਉਮੀਦ ਕੀਤੀ ਜਾਵੇਗੀ।
•	 ਤੁਹਾਨੂੰ ਹਥਿਆਰ ਰੱਖਣ ਦੀ ਵੀ ਲੋੜ ਹੋਵੇਗੀ।
•	 ਡਿਊਟੀ ਸਮੇਂ ਅਤੇ ਡਿਊਟੀ ਤੋਂ ਬਾਅਦ ਤੁਹਾਡਾ ਚਾਲ-ਚੱਲਣ ਹਮੇਸ਼ਾਂ ਉੱਚ ਮਿਆਰੀ ਅਤੇ Victoria Police ਦੇ ਗੌਰਵ ਨੂੰ ਪ੍ਰਗਟ ਕਰਨ ਵਾਲਾ 

ਹੋਣਾ ਚਾਹੀਦਾ ਹੈ।
•	 ਤੁਹਾਨੂੰ ਅਕੈਡਮੀ ਵਿੱਚ ਸ਼ੁਰੂ ਕਰਨ ਤੋਂ ਪਹਿਲਾਂ ਮੁੱਢਲੀ ਸਹਾਇਤਾ ਦਾ ਸਰਟੀਫ਼ੀਕੇਟ ਪ੍ਰਾਪਤ ਕਰਨ ਦੀ ਲੋੜ ਹੋਵੇਗੀ ਜੋ ਅਕੈਡਮੀ ਦੀ ਸਿਖਲਾਈ ਅਤੇ ਨੌਕਰੀ 

ਦੇ ਪਹਿਲੇ ਸਾਲ ਲਈ ਉਚਿੱਤ ਰਹੇਗਾ।

ਪੁਲੀਸ ਅਫਸਰ ਲਈ ਅਰਜ਼ੀ ਦੀ ਪਰਕਿਰਿਆ ਕੀ ਹੈ?
ਇਕ ਬਿਨੈਕਾਰ ਦੇ ਤੌਰ ਤੇ ਤੁਹਾਨੂੰ Victoria Police ਵਿਚ ਨੌਕਰੀ ਲਈ ਚੁਣੇ ਜਾਣ ਤੋਂ ਪਹਿਲਾਂ ਹੇਠ ਲਿਖੇ ਪੜਾਅ ਪਾਸ ਕਰਨ ਦੀ ਲੋੜ ਹੋਵੇਗੀ:

ਪੜਾਅ 1 ਵੈੱਬਸਾਈਟ ਤੇ ਔਨਲਾਈਨ ਅਰਜ਼ੀ ਦਿਓ www.policecareer.vic.gov.au/police

ਪੜਾਅ 2 ਯੋਗਤਾਵਾਂ ਦੀ ਜਾਂਚ

ਪੜਾਅ 3 ਪਰਵੇਸ਼ ਪ੍ਰੀਖਿਆ

ਪੜਾਅ 4 ਪਿਛੋਕੜ ਦੀ ਜਾਂਚ

ਪੜਾਅ 5 ਤੰਦਰੁਸਤੀ ਦੀ ਜਾਂਚ

ਪੜਾਅ 6 ਮਨੋਵਿਗਿਆਨਕ ਜਾਂਚ

ਪੜਾਅ 7 ਸਿਹਤ ਦੀ ਜਾਂਚ

ਪੜਾਅ 8 ਵਿਆਪਕ ਜਾਂਚ

ਪੜਾਅ 9 ਪੈਨਲ ਇੰਟਰਵਿਊ



ਹੋਰ ਜਾਣਕਾਰੀ ਦੀ ਲੋੜ ਹੈ?
ਜਾਓ: www.policecareer.vic.gov.au/police

ਜਾਂ ਆਪਣੀ ਪੁੱਛਗਿੱਛ ਲਈ ਈ-ਮੇਲ ਕਰੋ: rsbmarketing@police.vic.gov.au

ਜਾਂ ਸਾਨੂੰ (03) 9247 3212 ਉਪਰ ਫੋਨ ਕਰੋ

 

ਪੁਲੀਸ ਅਫਸਰ ਦੀ ਤਨਖਾਹ ਕਿੰਨ੍ਹੀ ਹੈ ਅਤੇ ਕੀ ਲਾਭ ਹਨ?
•	 ਸਿਖਲਾਈ ਦੇ ਪਹਿਲੇ ਦਿਨ ਤੋਂ ਹੀ ਬਰਾਬਰੀ ਦੇ ਅਧਾਰ ਤੇ ਤਨਖਾਹ
•	 ਤੁਹਾਡੀ ਆਮ ਤਨਖਾਹ ਤੋਂ ਉਪਰ ਤਨਖਾਹ ਵਿਚ ਸਾਲਾਨਾ ਵਾਧਾ ਅਤੇ ਵਾਧੂ ਸ਼ਿਫਟ ਭੱਤੇ
•	 ਦਰਿਆਦਿਲੀ ਵਾਲਾ ਸੇਵਾਮੁਕਤੀ ਦਾ ਪੈਕੇਜ
•	 ਨੌਂ ਹਫ਼ਤੇ ਦੀ ਸਾਲਾਨਾ ਛੁੱਟੀ
•	 ਸੁਰੱਖਿਆ ਬਲਾਂ ਦੀ ਛੁੱਟੀ: ਜਣੇਪਾ/ਵਲਦੀਅਤ ਛੁੱਟੀ; ਪੜ੍ਹਾਈ ਕਰਨ ਦੀ ਛੁੱਟੀ; ਲੰਮੀ ਸੇਵਾ ਦੀ ਛੁੱਟੀ
•	 ਲੰਮੀ ਸੇਵਾ ਦੀ ਛੱੁਟੀ
•	 ਵਰਦੀ ਦਿੱਤੀ ਜਾਂਦੀ ਹੈ
•	 ਤੁਹਾਡੇ ਰੁਜ਼ਗਾਰ ਦੇ ਦੌਰਾਨ ਪੜ੍ਹਾਈ ਅਤੇ ਤਰੱਕੀ ਦੇ ਲਗਾਤਾਰ ਮੌਕ।ੇ

ਪੁਲੀਸ ਅਫਸਰ ਬਣਨ ਵਾਸਤੇ ਮੈਨੂੰ ਕੀ ਸਿਖਲਾਈ ਦਿੱਤੀ ਜਾਵੇਗੀ?
Victoria Police ਨਾਲ ਤੁਹਾਡੀ ਸ਼ੁਰੂਆਤੀ ਸਿਖਲਾਈ ਦੇ ਪਹਿਲ ੇ2 ਸਾਲਾਂ ਅਤੇ ਨੌਕਰੀ ਦੇ 12 ਹਫਤਿਆਂ ਵਿੱਚ ਸ਼ਾਮਲ ਹੋਵੇਗਾ:

1 – 12
ਹਫਤੇ

ਅਕੈਡਮੀ ਵਿੱਚ ਤੁਹਾਡਾ ਪਹਿਲਾ ਹਫਤਾ ਆਰੰਭਿਕ ਹਫਤਾ ਹੋਵੇਗਾ, ਜੋ ਰੰਗਰੂਟਾਂ ਨੂੰ Victoria Police ਨੂੰ ਇਕ ਸੰਸਥਾ ਵਜੋਂ 
ਜਾਨਣ ਲਈ ਸਮਰਪਿਤ ਹੋਵੇਗਾ।

ਅਕੈਡਮੀ ਵਿਚ ਸਿਖਲਾਈ ਕਾਨੂੰਨ, ਗੱਲਬਾਤ ਦਾ ਹੁਨਰ, ਮਸ਼ਕ ਅਤੇ ਕੰਮ ਦੇ ਸਮੇਂ ਸੁਰੱਖਿਆ ਦੀ ਸਿਖਲਾਈ (ਹਥਿਆਰਾਂ ਸਮੇਤ) 
ਅਤੇ ਭਾਈਚਾਰੇ ਨਾਲ ਰਿਸ਼ਤੇ ਦੇ ਨਾਲ ਸ਼ੁਰੂ ਹੋਵੇਗੀ।

ਤੁਹਾਨੂ ੰ12 ਹਫ਼ਤਿਆਂ ਦੇ ਅੰਤ ਤੇ ਸਹੁੰ ਚੁਕਾਈ ਜਾਵੇਗੀ, ਜਦੋਂ ਤੁਸੀਂ POL50115 Diploma of Policing 
(ਪੁਲੀਸ ਦਾ ਡਿਪਲੋਮਾ) ਸ਼ੁਰੂ ਕਰੋਗੇ।

13 – 31
ਹਫਤੇ

ਪੁਲੀਸ ਸਟੇਸ਼ਨ ਤੇ ਡਿਊਟੀਆਂ, ਜਨਤਕ ਆਦੇਸ਼ ਦੀ ਜਵਾਬਦੇਹੀ ਸਿਖਿਆ ਅਤੇ ਡਿਵੀਜ਼ਨਲ ਵੈਨ ਵਿੱਚ ਕੰਮ ਕਰਦਿਆਂ 
ਪ੍ਰਵਾਰਕ ਹਿੰਸਾ ਦੀਆਂ ਘਟਨਾਵਾਂ ਤੇ ਹਾਜ਼ਰ ਹੋਣ ਦੇ ਨਾਲ ਅਕੈਡਮੀ ਵਿਚ ਸਿਖਲਾਈ ਵੀ ਲਗਤਾਰ ਚਲਦੀ ਰਹੇਗੀ। 

ਜਦੋਂ ਤੁਸੀਂ ਗਿਆਨ, ਹੁਨਰ ਅਤੇ ਤਜਰਬਾ ਹਾਸਲ ਕਰੋਗੇ, ਤੁਹਾਡੀਆਂ ਡਿਊਟੀਆਂ ਵਿਚ ਵੀ ਸਮੇਂ ਦੇ ਨਾਲ ਫੈਲਾਅ 
ਆਉਂਦਾ ਜਾਵੇਗਾ।

32 – 52
ਹਫਤੇ

ਅਕੈਡਮੀ ਦੀ ਸਿਖਲਾਈ ਤੋਂ ਬਾਅਦ ਤੁਹਾਨੂੰ ਪੁਲੀਸ ਸਟੇਸ਼ਨ ਵਿੱਚ ਪਹਿਲੇ ਜਵਾਬਦੇਹ ਵਿਅਕਤੀ ਵਜੋਂ ਲਗਾ ਦਿੱਤਾ ਜਾਵੇਗਾ 
ਜਿਥੇ ਤੁਸੀਂ ਪੁਲੀਸ ਦੇ ਸੜਕ ਯੂਨਿਟ, ਹਾਈਵੇ ਪੈਟਰੋਲ ਅਤੇ ਆਰ ਪੀ ਡੀ ਏ ਐਸ (ਸੜਕ ਉਪਰ ਪੁਲੀਸ ਅਤੇ ਸ਼ਰਾਬ ਵਿਭਾਗ) 
ਦੇ ਨਾਲ ਕੰਮ ਕਰੋਗੇ।

53 – 116
ਹਫਤੇ

ਤੁਸੀਂ ਗੱਡੀ ਚਲਾਉਣ ਦੀ ਆਪਣੀ ਸਿਖਲਾਈ ਪੂਰੀ ਕਰੋਗੇ ਅਤੇ ਸਿਲਵਰ ਡਰਾਈਵਰ ਲਾਈਸੈਂਸ ਪ੍ਰਾਪਤ ਕਰੋਗੇ।

ਤੁਹਾਡੀ ਨਿਯੁਕਤੀ ਪੱਕੀ ਕਰ ਦਿੱਤੀ ਜਾਵੇਗੀ ਅਤੇ ਤੁਹਾਨੂੰ ਸਿਖਿਆ ਸਟੇਸ਼ਨ ਵਿੱਚ ਨੌਕਰੀ ਦੇ ਹੋਰ ਕੰਮ ਪੂਰੇ ਕਰਨ ਵਾਸਤੇ 
ਜਨਰਲ ਡਿਊਟੀ ਪੁਲੀਸ ਅਫਸਰ ਲਗਾ ਦਿੱਤਾ ਜਾਵੇਗਾ।

ਇਸ ਮਿਆਦ ਦੇ ਅੰਤ ਤੇ, ਜੇ ਤੁਸੀਂ ਪੁਲੀਸ ਦੇ ਡਿਪਲੋਮੇ ਦੀਆਂ ਸਾਰੀਆਂ ਜਰੂਰਤਾਂ ਪੂਰੀਆਂ ਕਰ ਲਈਆਂ, ਤੁਹਾਡੀ ਪੁਲੀਸ ਦੇ ਸਿਪਾਹੀ ਦੇ ਤੌਰ ਤੇ ਭੂਮਿਕਾ ਦੀ 
ਪੁਸ਼ਟੀ ਕਰ ਦਿੱਤੀ ਜਾਂਦੀ ਹੈ ਅਤੇ ਤੁਸੀਂ ਆਪਣਾ ਡਿਪਲੋਮਾ ਪ੍ਰਾਪਤ ਕਰ ਲਵੋਗੇ।

ਇਹ ਮੁੱਢਲੀ ਸਿਖਲਾਈ ਕੇਵਲ ਸ਼ੁਰੂਆਤ ਹੀ ਹੈ। Victoria Police ਦੇ ਮੈਂਬਰ ਦੇ ਤੌਰ ਤੇ ਤੁਹਾਨੂੰ ਆਪਣੇ ਪੂਰੇ ਕੈਰੀਅਰ ਦੌਰਾਨ ਨੌਕਰੀ ਦੀ ਖਾਸ ਸਿਖਲਾਈ 
ਜਾਰੀ ਰੱਖਣੀ ਹੋਵੇਗੀ।


